
Waraaqda Warbixinta Caafimaadka Bulshada  
Viral Hemorrhagic Fevers 
 
Waa maxay cudurka viral hemorrhagic fevers (VHF)? 
Viral hemorrhagic fevers (VHF) waa koox cuduro ah, oo ay keenaan afar nooc oo 
fiyras kala duwan ah, oo ay ka mid yihiin: arenaviruses, filoviruses, bunyaviruses, 
iyo flaviviruses. In kastoo qaarkood ay keenaan jiro fudud qaar ka mid ahi waxay 
keeni karaan jiro qatar ah oo loo dhiman karo:  Cuduradaa VHF waxaa ka mid ah 
Ebola, Marburg, Lassa fever, Dengue fever iyo kuwo kaleba. Cuduradaaas VHF 
kuma ay badna wadankaan United States. 
 
Waa maxay calaamadaha lagu garto? 
Calaamadihiisu wey kala duwan yihiin waxayna ku xiran tahay nooca cudurka 
VHF, laakiin calaamadaha ay ka wada biloowdaan waxaa ka mid ah: qandho, 
daal, wareer, murqo xanuun, awood daro, iyo daal fara badan.  Bukaanka aadka 
u jirani waxaa ka yimaada dhiig maqaarkooda, xubnaha korka ee hoose iyo 
xubnaha korka ee furanba.  Bukaanka waxaa kaloo laga yaaba inay ku dhacaan 
shook, kooma, ama qalal.  U dhimashada cudurkaani waxay u dhaxaysaa 10-
90% waxayna hadba ku xiran tahay nooca qaaska ah ee fayraska cudurka wada 
iyo awoodiisa.  
 
Sidee ayay ku fidaan cudurada viral hemorrhagic fevers? 
Faafitaanka cudurka VHF wey kala duwan tahay waxayna ku xiran tahay nooca 
fiyraska masuulka ka ah cudurkaas.  Badanaaba keysaska VHF waxaa laga 
qaadaa taabashada xayawaanka jiirka oo kala oo cudurka qaba ama 
xayawaanada sida masaska oo kala ee loo yaqaan arthropods.  Fiyrasyada ay 
keenaan cayayaanka loo yaqaan arthropods waxay ku faafaan markii kaneeco 
ama tixsi cudurka wadaa uu qaniino dadka halka uu nooca ay wadaan 
xayawaanada sida jiirka oo kala ay u faafaan markii si toos ah loo taabto jiirka 
cudurka qaba kaadidiisa ama saxaradiisa (tusaale ahaan; xaaqitaanka wasaq 
kaadi ama saxaro qalashay ah oo soo bida hawadana gasha).  Qaar ka mid ah 
VHF waxay ku faafaan iyagoo u kala gudba dadku markii ay si toos ah u 
taabtaan qof qaba cudurka ama dheecaan korkiisa ka yimid.  
 
Yuu ku dhici karaa cudurka viral hemorrhagic fevers? 
Qof kasta waa ku dhici karaa VHF; hasa ahaate, guud ahaan waxa uu ku dhacaa 
dadka ku nool ama soo booqda degaanka ay ku nool yihin jiirka cudurka qaba 
ama cayaanka arthropods  ee wada cudurka.  Waxay badanaaba ku badan yihiin 
Afrika laakiin waxa laga yaaba inay ka dhacaan meel kale oo aduunka, sida 
Waqooyiga iyo Koonfurta Amerika, Yurub iyo Aasiya. 

Sidee lagu ogaada cudurkaan? 
Cudurka VHF waxaa lagu baari karaa oo kaliya sheybaaro qaas ah.  
Waxyaabaha la baarayo waxaa laga soo qaadi karaa dhiiga, dheecaanka lafaha 
iyo qeybo ka mid ah korka.  Kuwaani ma ah baaritaano iska caadi ah waa in isku 
diyaarin qaas ah la sameeya mudada ka horeeysa baaritaanka.  
 
Sidee loo daaweeya cudurada viral hemorrhagic fevers? 
Ma uu jiro daawo ama daaweyn qaas ah oo ay cuduradaani leeyihiin 
daaweeyntiisuna waa mid dabiici ah.  Qaar ka mid ah daawooyinka loo yaqaan 
antiviral-ka ayaa si fiican loogu daaweeyay qaar ka mid ah cudurada VHF laakiin 
waxtarkooda guud lama yaqaan.  
 
Sidee iskaga ilaalin kartaa Cudurada viral hemorrhagic fevers? 
Wixii aan ka ahayn Qandhada loo yaqaan yellow fever-ka, wax talaal ah ma laha 
cudurada VHF-ku.  Habka ugu fiican ee looga hortagi karo VHF-ku waa inaad 
iska ilaaliso inaad taabato jiirka cudurka wada iyo cayayaanka loo yaqaan 
arthropods-ka.  Haddii midaasi ay dhici weydo oo la arko qof qaba VHF, waa in si 
aad ah looga hor taga sidii looga ilaalin laha in dadku is qaadsiiyo cudurka.  
Midaas waxaa lagu sameeyn karaa haddii la raaco hab haboon oo lagu 
ilaalinayo fiditaanka cudurka, oo ay ku jiraan in la isticmaalo gacma dhaqid 
haboon iyo in si fiican loo isticmaalo waxyaabaha sanka lagu duubo (masks), 
dhar korka oo dhan la gashto, iyo galoofiska gacmaha.  
 
Halkeen ka heli karaa warbixin dheeraad ah?  

 Qeybta Caafimaadka ee Degaankaada 
 Qeybta Caafimaadka iyo Degaanka Kansas, Waaxdeeda Howlaha 

Epidemiologic-ga (877) 427-7317 
 http://www.cdc.gov/health/default.htm 
 Dhaqtarkaada, kalkaalisada, ama xarunta caafimaadka degaanka  

 
 


